
Cyngor Bwrdeistref Sirol Conwy 

Cyfarfod y Cyngor Llawn – 18 Hydref 2018: Cymeradwyo trefniadau cydgraffu'r Bwrdd 

Gwasanaethau Cyhoeddus 

468. PWYLLGOR GWASANAETHAU DEMOCRATAIDD  

Cyflwynwyd cofnodion cyfarfod y Pwyllgor Gwasanaethau Democrataidd a gynhaliwyd ar 17 

Medi 2018.  

Tynnodd Cadeirydd y Pwyllgor Gwasanaethau Democrataidd sylw’r Aelodau at Gofnod 

344 (Arolygu a Chraffu Bwrdd Gwasanaethau Cyhoeddus Conwy ar y Cyd yn y Dyfodol – 

Cydbwyllgor Craffu er mwyn craffu’r Bwrdd Gwasanaethau Cyhoeddus) a Chofnod 346 

(Gweithgor Cronfa Ragoriaeth), gan fod gofyn i’r Cyngor gymeradwyo argymhellion y 

cofnodion hynny.  

O ran argymhelliad (a) Cofnod 346 (y dylid parhau’r Gronfa Ragoriaeth, gyda chyllideb o 

£29k a bod swyddogion yn edrych a oes ffynonellau ariannu amgen ar gael i’w defnyddio i 

ariannu’r £29k), credai Aelod (Cynghorydd Brian Cossey) bod y Cyngor, trwy gytuno ar y 

gyllideb, yn osgoi ymdrin â’r broses gyllidebol. Gan hynny, cynigiwyd y dylid cyfeirio’r 

gyllideb o £29k i barhau’r Gronfa Ragoriaeth at y Pwyllgor Trosolwg a Chraffu Cyllid ac 

Adnoddau i’w ystyried fel rhan o’r broses gyllidebol gyffredinol. 

Mewn ymateb i’r uchod, credai Aelod arall (Cynghorydd Ronnie Hughes) gan fod y Gronfa 

Ragoriaeth wedi’i ffurfio er lles pobl ifanc yn y Fwrdeistref Sirol sy’n rhagori naill ai ym 

meysydd chwaraeon, diwylliant neu'r celfyddydau, gyda llawer ohonynt yn cynrychioli 

Cymru neu Brydain Fawr, y dylai'r Cyngor gytuno â'r argymhelliad er mwyn parhau’r Gronfa, 

sy'n cynorthwyo teuluoedd i fforddio cefnogaeth i'w plant.  

Cynghorodd y Prif Weithredwr y dylid yn dechnegol awgrymu argymhelliad (a) wrth y 

Pwyllgor Trosolwg a Chraffu Cyllid ac Adnoddau. Yr Aelodau fyddai’n penderfynu wedyn 

p’un a fyddai’r gyllideb yn dal i gael ei chefnogi.  

Trafodwyd y materion canlynol:-  

 Nodwyd bod Gweithgor y Gronfa Ragoriaeth yn gwneud argymhellion ynglŷn â lefel y 

cyllid ar gyfer pob cais, yna roedd Aelod y Cabinet dros Addysg, Sgiliau a 

Chyflogadwyedd yn gwneud penderfyniad. 

 Nid oedd y Gronfa ar gael yn Lloegr a dim ond mewn ambell i Gyngor yng Nghymru. 

 Mewn perthynas ag ymholiad ynglŷn â pham bod y Pwyllgor Gwasanaethau 

Democrataidd wedi gwneud yr argymhelliad, dywedodd y Rheolwr Gwasanaethau 

Democrataidd, er bod Gweithgor y Gronfa Ragoriaeth wedi’i sefydlu ers sawl blwyddyn, 

roedd angen gwneud trefniadau llywodraethu ffurfiol a’u cynnwys yng Nghyfansoddiad y 

Cyngor. Gan hynny roedd y Pwyllgor Gwasanaethau Democrataidd wedi cael cais i 

adolygu cylch gorchwyl y Gweithgor, gan gynnwys y goblygiadau o ran adnoddau. Ar ôl 

adolygu gwariant y Gweithgor o un flwyddyn i'r llall, cytunwyd y dylid cyflwyno 

argymhelliad i barhau â chyllideb o £29k. 

 O ran yr uchod, roedd yn bwysig nodi bod y Pwyllgor Gwasanaethau Democrataidd wedi 

gwneud argymhellion yn y gorffennol a oedd yn ymwneud â gwariant. Roedd gan y 



Pwyllgor 16 o aelodau ac roedd y penderfyniad ynglŷn â’r Gronfa Ragoriaeth wedi bod 

yn unfrydol. Dylid trafod hefyd y Gronfa Ragoriaeth wrth gefn o £30k pe bai’n cael ei 

chyfeirio at y Pwyllgor Trosolwg a Chraffu Cyllid ac Adnoddau. 

 Dylai’r Gwasanaethau Datblygu Cymunedol, sy’n gyfrifol am y Gronfa Ragoriaeth, 

archwilio i farchnata'r Gronfa Ragoriaeth er mwyn ceisio denu nawdd.  

PENDERFYNWYD-  

(a) Gan hynny, cynigiwyd y dylid cyfeirio’r gyllideb o £29k i barhau â’r Gronfa Ragoriaeth at y 

Pwyllgor Arolygu a Chraffu Cyllid ac Adnoddau i’w ystyried fel rhan o broses gyffredinol y 

gyllideb.  

(b) Cymeradwyo’r argymhelliad yng nghofnodion 344 a 346 (b) ac (c) o gyfarfod y Pwyllgor 

Gwasanaethau Democrataidd a gynhaliwyd ar 17 Medi 2018. 

  



Cyngor sir ddinbych 
 
Cyfarfod cyngor llawn – 23  Hydref 2018: Cymeradwyo trefniadau craffu ar y cyd 
 

8 CYD-BWYLLGOR CRAFFU AR GYFER Y BWRDD GWASANAETHAU CYHOEDDUS  
 
Cyflwynodd y Rheolwr Gwasanaethau Democrataidd adroddiad y Cyd-Bwyllgor Craffu 
ar gyfer y Bwrdd Gwasanaethau Cyhoeddus (BGC) (a gylchredwyd yn flaenorol) i 
hysbysu’r Cyngor ynglŷn â’r trefniadau arfaethedig ar gyfer y dyfodol i graffu gwaith 
Bwrdd Gwasanaethau Cyhoeddus Conwy a Sir Ddinbych. 
 
Barn y BGC ym mis Medi 2017 oedd mai Cyd-Bwyllgor Craffu ffurfiol fyddai fwyaf 
priodol i graffu bwrdd traws sirol / bwrdeistref sirol strategol fel y BGC yn effeithiol.  
Cadarnhaodd y BGC ei gefnogaeth ar gyfer Cyd-Bwyllgor Craffu ar 19 Mehefin 2018.  
 
Mae’r Pwyllgorau Craffu yng nghynghorau Conwy a Sir Ddinbych wedi ystyried a 
chytuno gyda’r sylwadau a gyflwynwyd gan y BGC i sefydlu cyd-bwyllgor ac maent 
wedi cadarnhau cylch gorchwyl drafft ar gyfer ystyriaeth bellach. Cafodd Pwyllgor 
Gwasanaethau Democrataidd Sir Ddinbych gyfle i gael golwg terfynol ar y cynigion yn 
y cyfarfod ar 19 Hydref a cadarnhawyd ei fod yn gefnogol o'r cynnig. 
 
O fewn y cylch gorchwyl drafft cynigiwyd i’r Cyd-Bwyllgor Craffu gyfarfod ddwywaith y 
flwyddyn. Dylai swyddogaeth y Cadeirydd gael ei ddynodi am gyfnod o ddwy flynedd 
ac ni ddylid talu cyflog uwch. 
 
Diolchodd y Cynghorydd Alan James i Reolwr y Gwasanaethau Democrataidd a’r 
Cydlynydd Craffu am eu gwaith caled ar y cynnig hwn. 
 
PENDERFYNWYD: 

(i) Bod y Cyngor yn cymeradwyo sefydlu Cyd-Bwyllgor Craffu ffurfiol gyda 
Chyngor Bwrdeistref Sirol Conwy i graffu ar waith Bwrdd Gwasanaethau 
Cyhoeddus Conwy a Sir Ddinbych. 

(ii) Bod y Cyngor yn cymeradwyo’r cylch gorchwyl drafft a'r rheolau gweithredu 
ar gyfer y Cyd-Bwyllgor Craffu. 

(iii) Cytunodd y Cyngor na ddylai swydd Cadeirydd y Cyd-Bwyllgor Craffu fod 
yn gymwys am dâl cyflog uwch.  

 


